
Հարգելի պարոնայք
	Ի պատասխան ՀՀ ֆինանսների նախարարության 2019 թվականի նոյեմբերի 12-ի թիվ 04/5-2/18623-2019 գրության և ի կատարումն ՀՀ վարչապետի 2019 թվականի ապրիլի 17-ի թիվ 02/06.5/18499-2019 հանձնարարականի՝ հայտնում ենք, որ  Հայաստանի Հանրապետության և Վերականգնման վարկերի բանկի (KfW) միջև «Քաղաքականության վրա հիմնված վարկ – Շրջակա միջավայրի պահպանություն - BMZ 3010 00 579, վարկ N 29426» վարկային համաձայնագրի (այսուհետ՝ Համաձայնագիր) նախագծի 10.6 կետի համաձայն՝ «Եթե Վարկառուն որևէ երրորդ կողմի շնորհում է ապահովման կամ այլ իրավունք, որը հնարավորություն է տալիս այդ երրորդ կողմին պահանջելու Վարկառուի ակտիվների, գույքի կամ եկամուտների նկատմամբ պահանջների արտոնյալ բավարարում, ապա KfW-ն կարող է իր համաձայնությունը պայմանավորել այն հանգամանքով, որ Վարկառուն KfW-ին նույնպես տրամադրի (լրացուցիչ) նույն մակարդակի ապահովում, որը հավասարաչափ և համարժեքորեն կապահովի KfW-ի պահանջները Վարկառուի նկատմամբ սույն Վարկային համաձայնագրով»:
Նշվածը ենթադրում է, որ եթե  երրորդ կողմը Հայաստանի Հանրապետությունից պահանջի գույքի նկատմամբ պահանջի արտոնյալ բավարարում, ապա KfW նույնպես կարող է պահանջել համարժեք գույք, հետևաբար նման իրավիճակի առկայության դեպքում, 10.6 կետով նախատեսված դրույթը ուղղակիորեն գույքային պարտավորություն չի նախատեսում Հայաստանի Հանրապետության համար, սակայն հետագայում կարող է առաջացնել։ 

